
, ACTA N2 2022/5 ,
SESION ORDINARIA DO PLENO DA CORPORACION

PRESIDE:

JUAN MANUEL SABORIDO RAMA
ASISTEN:

PSOE

MARIA MERCEDES NOCEDA GOMEZ
SANDRA FERNANDEZ SIABA

JOSE MANUEL GONZALEZ REY

PP

AGUSTIN MANUEL GONZALEZ DOSIL
JOSE ELISARDO GARCIA LAGO
PEDRO LADO RIVEIRO

BNG, ., ’

MARIA BELEN CAMPOS DIAZ

MARIA PILAR TUBIO LARINO
MANUEL MAXIMO SOUTO BARREIRO
AUSENTE

CANDIDO JUSTO FIGUEIRA LESTON
SECRETARIO

JOSE LUIS VEIGA SIERRA

No Salén de sesidns da Casa do Concello de Carnota, as 20:00 horas do dia
01 de decembro de 2022, baixo a presidencia do alcalde, relinense os
concelleiros e concelleiras que se indican, coa asistencia do secretario que
subscribe, co obxecto de celebrar a Sesién Ordinaria do Pleno da
Corporacién, conforme ao réxime de sesiéns acordado polo Pleno en
cumprimento do establecido no artigo 46.1 da Lei 7/1985, LBRL.
Correspondia a celebracién de sesién ordinaria o Ultimo xoves do mes de
xullo, e por acordo dos grupos politicos acordouse trasladar a data de
celebracion ao 01 de decembro, mantendo o caracter ordinario.
Comprobada a existencia de quérum suficiente e o cumprimento dos demais
requisitos formais legalmente esixidos para a valida celebracién do acto, o
Presidente declara aberta a sesidn, procedéndose a tratar os diversos
asuntos incluidos na orde do dia que se incluiron na convocatoria.

I. PARTE RESOLUTIVA
1. Aprobacion, se procede, da Acta da sesion anterior.

De acordo co previsto no artigo 91 do Real Decreto 2568/1986, ROF,
pregunta o presidente se algin membro da Corporacion desexa facer
algunha observacion con respecto & acta da sesion anterior (n.22022/3 do
01/07/2022) que se entregou coa convocatoria.

Non se realizan observaciéns, polo que se considera aprobada a Acta por
unanimidade.

2. Nomeamento de representante nos Consellos Escolares
Pola Alcaldia inférmase ao pleno da Corporacién da seguinte proposta:

No Pleno celebrado o 3 de marzo de 2020 acordouse modificar os
representantes do concello nos consellos escolares do CEIP de Carnota e IES
Lamas de Castelo, nomeando a D. Rafael Antonio Riveiro Pifieiro.

O dito concelleiro foi nomeado representante do concello no consello escolar
do CEIP do Pindo por acordo plenario do 04 de xullo de 2019.

Na sesidn plenaria celebrada o 5 de abril de 2022 témase cofiecemento do
falecemento do concelleiro D. Rafael Riveiro, comunicando o acordo a
Xunta Electoral Central.

Considerando que é necesario designar un/unha represente do Concello
para formar parte como membro de dereito nos consellos escolares dos
centros educativos do Concello de Carnota,

PROPONSE ou Pleno da Corporacién nomear:

1.- Representante do Concello no CEIP DE CARNOTA, no CEIP DO PINDO e no
IES LAMAS DE CASTELO a concelleira D.2 Sandra Fernandez Siaba.

2.- Notificar este acordo aos respectivos centros.

3.- Publicar este acordo no BOP.

Na quenda de intervenciéns a concelleira do BNG, Maria Pilar Tubio Larifio,
explica que a designacidon dos representantes do Consello Escolar lle
corresponde ao goberno.

O presidente responde que tamén pensaban o mesmo, pero a funcionaria,
despois de estudalo, comentoulles que debia adoptarse acordo plenario.

Non habendo mais intervenciéns, polo Presidente sométese a proposta a
votacidn, co seguinte resultado:

Votos a favor: 7 (4 do grupo do PsdeG-PSOE, 3 do grupo PP)

Votos en contra: 0

Abstencions: 3 do grupo BNG

Consecuentemente o presidente declara aprobada a proposta.
3. Mocions presentadas

3.1. RE202299900000643 de 21/10/2022.BNG. Autovia Costa
da Morte

Por parte da concelleira do BNG, Maria Belén Campos Diaz, dase lectura a
mocion que de seguido se transcribe:

POLO REMATE DA AUTOVIA DA COSTA DA MORTE, A MELLORA DO
TRANSPORTE PUBLICO, ELIMINACION DAS PEAXES, MELLORA DA
REDE DE TELECOMUNICACIONS E IMPLANTACION DUN FERROCARRIL
DE PROXIMIDADE PARA A CONQUISTA DUNHA VIDA DIGNA E SEN
DESIGUALDADES NA COMARCA DA COSTA DA MORTE

O grupo municipal do Bloque Nacionalista Galego, ao abeiro do
Regulamento organico municipal, presenta a seguinte mocién para o seu
debate en Pleno.

EXPOSICION DE MOTIVOS

Tivo que ser un desastre como o do Prestige, hai exactamente 20 anos,
0 que conseguiu pofier no mapa e nas pantallas da television a Costa da
Morte, un territorio da periferia ao que se podia acceder por estreitas
estradas con fochancas, ou mediante un transporte publico en bus que che
paseaba en zigzag durante horas dende as cidades da provincia.

O Prestige, convertido nunha creba de ouro, dou orixe a aquel famoso
programa Plan de Dinamizacion Econdmica de Galicia, bautizado polo
Partido Popular como “Plan Galicia” que prometia actuacions nos sectores
afectados, centrandose na pesca e o marisqueo, fortalecemento da pesca
de baixura, potenciaciéon da industria da transformacién, potenciacién da
acuicultura e saneamento das Rias Baixas e Turismo.

Tamén contemplaba unha serie de actuacidons especificas para as nosas
comarcas as cales sufrimos a catastrofe dun xeito directo, medidas de
caracter horizontal en infraestruturas, propofiendo infraestruturas de
comunicacidon (autovias e estradas comarcais e locais), infraestruturas
eléctricas e gasisticas, a creacién de solo industrial e novos portos, medidas
para formacion e o fomento do emprego e medidas de caracter sectorial
para o turismo, artesania e comercio.

Un plan aprobado no ano 2003 para unha comarca coma a nosa, que naquel
entdn contaba con 51.431 habitantes, onde 0 21.6% da poboacion era

A taxa de crecemento vexetativo é negativa dende os anos 80 e a
renda familiar disponible é inferior @ media galega.

anos.

CONCELLO

S

CAMARINA g6.597 1.355 5.224 1.604
S

N

MUXiA___J6.020 Q1404 J4564  J1.549
zAs Q5978 Q1455 Q4384 Q1520

TOTAL 51.431 11.128 41.766 13.337

No ano 2003, a comarca contaba cunha autovia Carballo-Corufia, AG-55, de
32,6 Km., inaugurada no ano 1997 e concesionada ata o ano 2045 e que
mantén hoxe as peaxes de cobro polo transito nela, cantidades que
aumentaron ata case o 100% dende o seu inicio ( 2,60 € en total, polos
tramos Corufia- Arteixo 0,55 €, Arteixo-Carballo 2,05 €).

No ano 2003, contabamos cun hospital comarcal, tamén inaugurado no ano
1997, pero funcionando dende 1998 con servizo de urxencias e de medicina
interna, que evitaba o desprazamento de mais de 100 Km. & Corufia e unha
morte segura nalgunhas urxencias, que si atoparon moitos outros vecifios e
vecifias tempo atras.

A posta en marcha do “Plan Galicia” impulsou un leve investimento na
Costa da Morte, medidas e programas que ainda hoxe, despois de case 20
anos, non se viron executadas, como o remate da autovia ata Fisterra
(investimento previsto de 600 milléns de euros), que deberia rematar cun
enlace ata o peirao de Brens. Esta infraestrutura quedou a medio facer,
paralizada en Baio e sen nin sequera rematar o tramo ata Berdoias. Un
legado do sefior Feijoo e do PP, que goberna dende o ano 2009 a Xunta de
Galiza, e que nos afasta do famoso Porto Exterior en Punta Langosteira, a
gran obra do famoso plan que revolucionaria o desenvolvemento econémico
do Pais, e que se desinchou co engano dos famosos contratos coa mexicana
PEMEX, anunciados a bombo e prato polo sefior Nufez Feijoo.

Ampliouse o peirao de Brens (cunha nova explanada de 33.702 m?), obra
que rematou no ano 2012, facilitando o atraque de buques de maior
lonxitude e calado, e que buscaba o incremento da actividade portuaria (de
Ferroatlantica e de novos transitos) e o aumento da actividade turistica coa
chegada de cruceiros. O resultado esta & vista, diminucién da actividade nos
fornos de XEAL, e turistas en modo anagrama. 14,5 milléns de euros

investidos que reciben mais golpes de mar que barcos e que fai viable a
pesca de calamares en superficie.

Porto no que a dia de hoxe se sigue tentando desmantelar servizos
como o caso do servizo de practicaxe que fara imposible o atraque
de buques neste peirao.

A raiz deste plan tamén crearonse varios poligonos industriais na comarca.
En Cee, a través da Sociedade “Suelo Empresarial del Atlantico” (SEA, S.L.)
creouse unha superficie de solo industrial de 228.000 m? (41 parcelas), cun
investimento de case 4 milléns de euros. As obras foron iniciadas no 2008 e
entrou en funcionamento no ano 2013. A mesma sociedade estatal creou o
poligono industrial de Vimianzo, que dispén dunha superficie de 330.000 m?
(108 parcelas) cun custe de case 6 milléns de euros. As obras iniciaronse no
ano 2007 e remataron no ano seguinte. Ata o dia de hoxe, en Cee, s6 se
venderon 12 parcelas, de 41 e en Vimianzo, 15 parcelas de 108. En
definitiva, 10 milléns de euros investidos para que o gando siga
encargandose do mantemento de xardineria.

En canto o turismo creouse un parador turistico en Muxia, zona cero do
desastre medioambiental xunto a Carnota e Camarifas (as grandes
esquecidas porque ali non gobernaba o Partido Popular), o Unico na Costa
da Morte, en punta Lourido. Plixose a primeira pedra no ano 2011, pero a
maioria das obras se executaron realmente entre o ano 2016 e 2019,
inaugurandose este no ano 2020. O investimento foi de 25 milléns de euros,
e leva camifio de ser a Unica medida que conseguiu alcanzar o seu
obxectivo, ainda que 20 anos despois do seu anuncio.

Da alta velocidade, o famoso AVE, que ainda non dou chegado realmente a
Compostela quedando apeado en Ourense, mellor non falar. A comarca
adoece de infraestrutura ferroviaria, nin tan sequera un camino de
ferro de proximidade. Tan s6 nos queda a lembranza dun proxecto do
ferrocarril da costa (Corufia-Carballo-Corcubién) presentado ao ministro de
fomento no ano 1921 e aprobado polo goberno no ano 1925. O resultado,
frustrado no 36, esta a vista de todos.

No ano 2011 comezaron as obras no lugar de Ruibo, en Cee, dunha base de
helicopteros de Salvamento Maritimo, e que entrou a funcionar no ano
2012, e cuxo investimento ascendeu a 1,8 milldns de euros. O helicoptero, o
Helimer 203, que costou 13 milléns de euros sé estivo operativo en Lires ata
2014. A base segue a esperar a que o helicoptero faga o camifio dende
Santiago ata Fisterra, igual noutro ano xacobeo.

No ano 2003, tan s6 habia no tecido industrial de arredor de 1.800
empresas rexistradas, 5 empresas con mais de 50 traballadores, e 53 de
entre 10 e 49 traballadores, entre elas Ferroatlantica, o propio hospital,
algun concello e empresas do sector da acuicultura e conserva.

Todos estes investimentos e as promesas incumpridas, non foron suficientes
para cambiar a situacién do panorama desolador que temos na Costa da
Morte, que segue a ter un crecemento vexetativo negativo, que perdeu case
10.000 habitantes, que aumentou un 10% a poboacién maior de 65 anos, e
que conta cunha Renda media disponible bruta por habitante de 12.307 €,
moi por abaixo da media galega establecida en 15.863 €, e con s6 7
empresas que superan os 50 traballadores e ca guinda de verse relegada



(FECHA: 14/12/ 2022 09: 37: 00)

Sabori do Rana

Juan Manuel

Or gani sno.

(FECHA: 13/12/2022 14:03:00) |,

| / QBEK2G3EaN8gcDoF2m

FI RMADO POR José Luis Veiga Sierra
Verificable en I a Sede El ectroéni ca del

Versi én inprimble

CVD:

CONCELLO DE
CARNOTA

Praza San Gregorio, 19
15293 CARNOTA (A Corufia)
C.L.F.: P-1502000-A

dos grandes investimentos industriais dos fondos NEXT
GENERATION.

A situacién das telecomunicaciéns é tan lamentable, que seguimos cunha
porcentaxe de cobertura de fibra 6ptica infima, que non da cuberto nin tan
sequera os nucleos principais de poboacidén, xa non digamos os nulcleos
rurais que tanto queren potenciar dende a Xunta de Galiza, cos seus
famosos slogans das campanas para evitar o despoboamento “vivir no
rural” dician. O Programa de Extension da Banda Ancha de Nova Xeracidn
do Estado e o plan de banda larga 2020 da Xunta, que pretendian dotar de
banda ancha de alta velocidade e maior calidade, non dan solucionado a
fenda dixital existente en toda a comarca, aumentando a periferia que xa
temos de seu. Unha situacién que nos deixa atras na estratexia Galicia
dixital 2030 pretendida polo goberno galego. A isto hai que sumarlle os
prezos das operadoras que instalaron a rede de fibra, que tefien o
monopolio do mercado, e ofertan uns prezos moito mais caro que nas zonas
urbanas, onde existe mais competencia. Nos poucos onde existe fibra
dptica, despois de tantos anos de espera, pagamola a prezo de ouro.

O Plan de Transporte Publico de Galicia que concreta a rede de transporte
publico de Galicia da competencia da Xunta de Galicia e que se aprobou a
través da Lei 10/2016, non fixo mais que reducir e menoscabar as
conexions de transporte na comarca. Tendo en conta a necesidade de
moitos vecifos e vecifias de acudir diariamente ao Hospital comarcal en
Cee, non se desefaron rutas especificas para cubrir diariamente as
conexions con todas as localidades que abrangue o centro de saude.
Eliminaronse ducias de paradas e conexidns nos nucleos rurais de toda a
comarca, deixandoos illados de transporte publico, encomendando o servizo
baixo a demanda dos propios usuarios, ou relegandoos a utilizar o
transporte escolar, en horarios intempestivos e incompatibles no dia a dia
dunha persoa. E tal o labirinto enmarafiado de horarios existente na paxina
www.bus.gal, ao que calquera vecifio pode acceder, que acabas antes de
entender, indo andando ao teu destino. Un despropdsito que desmantela os
servizos publicos de transporte, que non melloran a reducién de tempos nas
conexiéns directas coas urbes, e que implica o uso particular de transporte
entre as localidades da comarca, nun contexto no que a UE e o Ministerio
para a transicion ecoléxica e o reto demografico pretenden reducir a
emision de gases de efecto invernadoiro e a utilizacion de enerxias derivas
de combustibles fésiles e potenciar o aforro enerxético.

Esta Xunta, que pretende facer da Costa da Morte, “un espazo turistico de
calidade”, desatende as lifas de transporte que fornecen de turismo a nosa
costa.

Por outra banda, a comarca segue sen ter un estudo de implantaciéon dun
ferrocarril de proximidade, que sirva para cohesionar o noso territorio, que o
conecte coas grandes urbes e a rede estatal de ferrocarril, e sobre todo que
se dote de capacidade para poder facer realidade o transporte de
mercancias, conectando os poligonos industriais da comarca co porto de
Punta Langosteira, en Arteixo. Asi mesmo, dado o crecemento da actividade
turistica xerada arredor do camifio Xacobeo a Fisterra, é preciso estudar a
viabilidade de conectar a comarca coa capital de Galiza, tamén a través dun
ferrocarril de proximidade. Precisamos dunha infraestrutura ferroviaria que

nos saque do atraso centenario ao que nos ten sometido os diferentes
gobernos ao longo dos Ultimos cen anos. Non pode haber futuro nin
desenvolvemento comarcal, se non nos dotamos das ferramentas
necesarias para incentivar o investimento industrial e o progreso do
turismo, que ademais de proporcionar o aumento da calidade de vida na
vecifianza, fixa poboacién no rural, e iso pasa pola creaciéon de camifios de
ferro na bisbarra.

En definitiva, que os vecifios e vecifias da costa da morte seguimos
vilipendiados polos gobernos da Xunta de Galicia e do Estado Espafiol, nun
contexto no que o goberno do Estado xa dou os primeiros pasos para
implantar un modelo de pago polo uso das autovias de alta capacidade. Non
temos a autovia da Costa da Morte finalizada, e xa estan cobrando peaxe
antes de tela rematada. Vivir no rural, e en concreto nos nosos concellos
sae moi caro, porque a pesares de termos as rendas medias mais baixas da
Galiza, de pagar os mesmos impostos que o resto de contribuintes galegos
e de ter menos investimento en infraestrutura e comunicaciéns que o resto
de Galiza, temos que pagar un incremento por ter 0s mesmos servizos.
Calguera vecino ou vecifia que tefia que desprazarse ao hospital de Coruna
ou de Santiago de Compostela, por non contar con ditos servizos no Hospital
comarcal de Cee, debe pagar o transporte ata ald, altos custes de
combustible, peaxes na autovia e nalglns casos, custes de manutencidn,
sobre todo se utilizas o transporte publico, pois cos horarios existentes é
inviable ir e volver no mesmo dia para xantar na casa.

Facer trdmites via on-line, resulta en moitos casos imposible, dado a
velocidade irrisoria existente, derivada de conexions via satelital por falta
de implantacion de fibra na comarca. A ninguén se lle escapa que tamén
vemos menoscabada a nosa posibilidade de competir en igualdade de
condicidons nun mercado cada vez mais globalizado, incluso competir na
obtencién de servizos. Cabe destacar o desenvolvemento do programa
impulsado polo departamento de turismo da Xunta de Galiza, que ofreceu
nos Ultimos anos Bonos de desconto do 40% para fomentar a actividade
turistica e favorecer a desestacionalizacion nos cidadans galegos. Resultou
sorprende que a convocatoria abria o prazo de solicitudes nun dia
determinado a partir das 12 da noite, e outorgando os bonos segundo orde
rigorosa de solicitudes. En menos de cinco minutos repartiron os bonos, que
de seguro foron para os que tefien conexiéns de rede de alta velocidade,
impedindo que miles de vecifios da costa da Morte, poidan acceder a ditos
bonos solicitandoos desde as sUas propias casas. Esta é outra das peaxes
que pagamaos por vivir no rural.

Por todo o exposto, precisamos e demandamos o apoio de todos os
concelleiros e concelleiras da Costa da Morte, para exixirlle ao
goberno da Xunta de Galiza no marco das slas competencias, as seguintes
reivindicacions, polo que o pleno da corporacion

ACORDA: ) )

1- DEMANDAR A XUNTA DE GALIZA O REMATE DA AUTOVIA DA
COSTA DA MORTE E A CONEXION DA MESMA AO PORTO DE BRENS,
TAL E CO SE PROXECTOU INICIALMENTE E AO POLIGONO
INDUSTRIAL DE VIMIANZO.

2- DEMANDAR A XUNTA DE GALIZA A ELIMINACION DAS PEAXES
EXISTENTES NA AUTOVIiA CARBALLO-A CORUNA EN TODOS OS SEUS
TRAMOS.

3- DEMANDAR A XUNTA DE GALIZA UN PLAN DE TRANSPORTE
PUBLICO REAL, CUNHA NOVA PLANIFICACION DAS CONEXIONS DE
TRANSPORTE PUBLICO PARA A COSTA DA MORTE, QUE MELLORE EN
RUTAS E TEMPOS E AMPLIE AS PARADAS AOS NUCLEOS RURAIS DA
COMARCA.

4- INSTAR A XUNTA DE GALIZA A INICIAR XA 0S ESTUDOS DE
VIABILIDADE DUN SERVIZO FERROVIARIO DE PROXIMIDADE PARA A
COSTA DA MORTE. ,

5- DEMANDAR A XUNTA DE GALIZA O IMPULSO E EXECUCION DUN
PLAN DE MELLORA DAS TELECOMUNICACIONS E DE DIXITALIZACION
NA COMARCA, ACELERANDO A FINALIZACION DUNHA REDE DE
FIBRA OPTICA QUE CHEGUE A TODO O RURAL.

6- DAR CONTA DESTE ACORDO AO PRESIDENTE DO GOBERNO DA
XUNTA E A TODOS OS GRUPOS POLITICOS DO PARLAMENTO DE
GALIZA.

Na quenda de intervencidns a presidencia afirma que vivimos na comarca
mais prexudicada neste sentido. Explica que a poboacién de Carnota
diminuiu considerablemente dende o ano 2003, cando se contaba con 5.400
habitantes, e que na actualidade xira arredor dos 3.800 habitantes.

A concelleira do BNG, Maria Belén Campos Diaz, xustifica que vivir nesta
zona é dificil para calquera persoa que traballe noutro lugar, di que todo
gueda lonxe.

O concelleiro do BNG, Manuel Souto Barreiro, explica que o transporte
publico na comarca € un desastre, avoga pola mellora do transporte publico.
En canto ao tema das peaxes, indica que na meirande parte do Estado
estanse eliminado, en cambio en Galicia aumentan. Xustifica con este
argumento o sentido da mocion.

Non habendo mais intervenciéns, polo Presidente sométese a proposta a
votacidn, co seguinte resultado:

Votos a favor: 10 (4 do grupo do PsdeG-PSOE, 3 do grupo PP e 3 do grupo
BNG)

Votos en contra: 0

Abstenciéns: 0

Consecuentemente o presidente declara aprobada a mocidon por
unanimidade.

3.2. RE202200000002852 de 28/11/2022. PSOE.25N

Por parte da presidencia dase lectura @ mocién que de seguido se
transcribe:

O Grupo Municipal dos Socialistas de Carnota de acordo e ao amparo do
previsto no Regulamento de Organizacién, Funcionamento e Réxime

Xuridico das En,tidades locais, desexa someter & consideraciéon do Pleno a
seguinte MOCION:

EXPOSICION DE MOTIVOS

En Espana, desde 2003, foron asasinadas 1.168 mulleres e 48 nenas e
nenos desde o ano 2013. Nese mesmo periodo de tempo, so en Galicia 65
mulleres foron vitimas mortais da violencia machista. Segundo datos
do “Observatorio contra a violencia doméstica e de xénero”do Consello
Xeral do Poder Xudicial, os xulgados galegos recibiron no ano 2021 6.259
denuncias por violencia de xénero, un 2,7 % madis que en 2020,
cando se presentaron 6.097. Aumentou tamén o nimero de mulleres que
aparecen como vitimas, pois en 2020 contabilizaronse 6.073, fronte as
6.219 de 2021, o que supuxo unha subida do 2,4 %.

Segundo os datos da “Macroencuesta de violencia contra a muller” en
Espafia 0 34,2% das mulleres sufriron violencia por parte das suas parellas
ou ex parellas. O 47,2% non denunciaron nin utilizaron os servizos publicos
de axuda. A violencia de xénero é unha terrible vulneracién de Dereitos
Humanos que pon en cuestién a calidade democratica do noso pais. O
dereito & igualdade, a liberdade, a seguridade e a dignidade crébase en
cada asasinato machista.

1.168 mulleres asasinadas € unha cifra que se lee e escribe rapido pero
custa moito mais imaxinarse o impacto de todos eses asasinatos, en todas
esas familias, na nosa sociedade. Detras da frialdade de cada cifra e cada
porcentaxe esta a vida dunha muller, a vida dos seus fillos e fillas, familia,
amizades. As vidas das mulleres non son nimeros e non podemos afacernos
nin resignarnos a convivir con esta violencia que desafia os piares dun pais
democratico. Ninguin dato de violencia contra as mulleres é aceptable nunha
sociedade que defenda a liberdade, a igualdade e a xustiza.

A pesar do terrible das cifras da violencia machista, resulta
extremadamente preocupante a visién que ten unha parte da mocidade, asi
o testemufia o Ultimo bardémetro Mocidade e Xénero 2021, realizado polo
Centro Reina Sofia Sobre Adolescencia e Mocidade da FA. Segundo o estudo,
0 20% dos adolescentes e novos homes (entre os 15 e 0s 29 anos)
consideran que a violencia de xénero non existe e é s6 "un invento
ideol6xico".

Unha parte da xente moza esta a asumir comportamentos machistas que
dalglin xeito demostran que non se estd actuando debidamente no eido
educativo. Non en van, especial atencién merece a violencia sexual, cun
incremento alarmante na sociedade e tamén entre a mocidade,
consecuencia, segundo as persoas expertas, do cada vez mais tempera
acceso a pornografia e da falla de educacién afectivo-sexual. E por iso que
urxe fornecer de recursos asistenciais a estas vitimas, para o que o Goberno
do Estado achega recursos extraordinarios, pero tamén é imprescindible
traballar na prevencion.

Diante deste inaceptable escenario, e do xurdimento de forzas politicas
negacionistas da violencia machista que mesmo chegaron xa ao goberno de
instituciéns, para todos os poderes publicos e para toda a sociedade debe
ser unha prioridade mellorar a resposta que ofrecemos para garantir a

seguridade, a liberdade e a vida das mulleres vitimas da violencia machista
e dos seus fillos e fillas. Debemos impulsar, desenvolver e tamén avaliar o
impacto das politicas publicas que impulsamos destinadas a combater esta
violencia. As vitimas da violencia machista merécense todo o noso esforzo.
Para acabar coa manifestacion mais terrible da violencia machista é
imprescindible a cooperacion entre todas as Administraciéns publicas e coa
sociedade civil. Abordar a violencia machista en toda a sUa crueza esixe ser
esixentes e pofier todos os esforzos que temos ao alcance para protexer as
vitimas.

A Lei Organica 1/2004 de Medidas de Proteccién Integral contra a Violencia
de Xénero supuxo un fito na abordaxe desta violencia que mobilizou e puxo
en marcha unha gran cantidade de recursos publicos destinados a combater
a violencia de xénero. A aprobacion do Pacto de Estado contra a
Violencia de Xénero en 2017 supuxo elevar a abordaxe da violencia
de xénero a unha cuestion de Estado. O Pacto de Estado € un acordo
politico polo que todas as forzas parlamentarias definiron unha serie
medidas concretas orientadas & prevencion, atencién e recuperacién das
vitimas de violencia machista. O 2018 o Goberno de Pedro Sanchez impulsa
a aplicacion do Pacto de Estado contra a Violencia de Xénero dotandoo
economicamente a través dos Fondos do Pacto de Estado.

No ano 2022 o Goberno de Espana transferiu a Xunta de Galicia 9
milldns de euros e 1,7 millon aos concellos galegos no marco do
Pacto de Estado contra a Violencia de Xénero, que é o instrumento
vertebrador de todos os actores que intervefien para previr e erradicar a
violencia e unha ferramenta estratéxica en continuo cambio e adaptacion.O
Pacto de Estado contra a Violencia de Xénero foi unha practica de éxito, un
espazo de colaboracidén e contribucién de quen ten como obxectivo loitar
contra a violencia machista e debe ser un documento actualizado que
responda &s novas formas nas que se manifesta a violencia. As
administracions publicas deben seguir colaborando para desenvolver todas
as medidas na loita contra a violencia de xénero que reflicte o Pacto,incluida
a dotacién e execucion das partidas orzamentarias dedicadas a este fin.

A violencia de xénero € incompatible cunha sociedade plenamente
democratica. Garantir a liberdade a seguridade e a vida das mulleres e
protexer as vitimas non é unha opcién, é unha obrigacién democratica. A
violencia de xénero interpélanos e as administraciéns locais debemos
combatela con todos os medios ao noso alcance.

No ambito das nosas competencias desenvolvemos un papel fundamental
na prevencion, asi como na informacidén, asesoramento, proteccion e
acompaflamento as mulleres vitimas e as suas fillas e fillos.

Polo anteriormente exposto, o Grupo Socialista do Concello de Carnota
presenta para a sUa aprobacidon polo Pleno Municipal os seguintes
ACORDOS:

1. Ratificar o compromiso firme do Concello de Carnota contra a
violencia machista, e en defensa dos dereitos das mulleres, a
erradicacién de calquera tipo de violencia contra as mulleres e

combater calquera discurso negacionista e posicionamento politico

que negue a violencia machista ou rexeite as politicas publicas

enfocadas a sua total erradicacién.

2. Instar a todas as Administraciébns publicas competentes a
desenvolver e dar cumprimento as medidas que forman o Pacto de
Estado contra a Violencia de Xénero.

3. Apoiar o proceso de renovacion e actualizacién do Pacto de Estado
contra a Violencia de Xénero que se estd iniciando no Congreso dos
Deputados.

4. Colaborar coas asociacions da sociedade civil que loitan contra a
violencia machista e traballan pola igualdade de homes e mulleres.

5. Insta & Xunta de Galicia a:

a) Presentar no Parlamento un informe de execucion das medidas do
Pacto de Estado en Galicia dende a sua posta en marcha, asi como
0 seu impacto e avaliacion coa fin de establecer prioridades nas
accions futuras.

b) Redactar un informe urxente por parte do Observatorio Galego de
Violencia de Xénero que avalie a situacién actual e, sobre todo,
propofia novas medidas dirixidas a prevencion e erradicacion da
violencia machista asi como acciéns no ambito educativo, tal e
como lle vén encomendado polo Decreto 157/2012.

¢) Pér en marcha, no primeiro semestre de 2023, os catro centros
previstos de atencidn 24 horas a vitimas de violencia sexual.

d) Desenvolver, no primeiro trimestre de 2023, unha campafa de
concienciacion e sensibilizacién contra a violencia sexual dirixida a
mocidade e con especial incidencia na pornografia.

e) Incrementar a presenza da educacién afectivo-sexual nos
curriculos do ensino de Primaria, Secundaria e Bacharelato.

Na quenda de intervencions a presidencia menciona o caso da rapaza que
asasinaran o dia antes en Lugo. Explica que o asasino lle asestou 20
pufialadas e 40 golpes. Entende que os representantes politicos deben facer
todo o posible para eliminar esa lacra social.

O concelleiro do PP, José Elisardo Garcia Lago, advirte que no caso de Lugo
parece que non hai relacion previa.

A concelleira do BNG, Maria Pilar Tubio Larifio, sinala que é violencia
machista.

O concelleiro do PP, José Elisardo Garcia Lago, explica que, segundo a
informacion publica, ao non existir unha relacion previa tratase dun
asasinato. Prosegue a sUa intervencion indicando que no caso da violencia
de xénero, todas as medidas adoptadas, leis aprobadas e outra normativa,
son para protexer as vitimas. O concelleiro opina que se trata de feitos
delituosos, e extinguilos vai ser moi dificil. Aclara que cando unha persoa,
ben sexa cunha relacién de parella ou conxuxe, estd disposta a matar, vai
asasinar igualmente.

O alcalde entende que o caso de Lugo se trata de violencia de xénero.

O dito concelleiro do PP aclara que non nega a existencia da violencia de
xénero, pero aclara que cando se produce un asasinato ou violacién, sen

existir unha relacion previa de parella, vén sendo un asasinato ou violacion,
non se debe catalogar como violencia de xénero, por non existir unha
relacion previa, dende o punto de vista xuridico. O concelleiro indica que
simplemente queria aclarar os conceptos.

A concelleira do BNG, Maria Pilar Tubio Larifio, engade que tamén se lle
poderia chamar feminicidio. Explica que a violencia vicaria ata fai pouco non
se consideraba violencia de xénero e tivose que loitar para que se
considerara. Entende que a normativa non o contempla, pero incide en que
non deixa de ser un feminicidio. Prosegue sinalando que hai unha serie de
mulleres que si contan nas cifras por existir relacion de parella e hai outra
parte que, por desgraza, non contabilizan, pero non deixa de ser un
feminicidio. Explica que hai pouco tempo asasinaron e violaron a unha
rapaza de 14 anos, por ser muller. Dirixese ao concelleiro do PP para
indicarlle que se non quere chamarlle violencia de xénero, que lle chame
feminicidio.

O concelleiro do BNG, Manuel Souto, opina que non é o lugar nin son o0s
expertos para xulgar se é dunha forma ou doutra. O caso é que un home
matou a unha muller, con ou sen relacions previas. O feito esta ai, como se
chame ou conceptle xuridicamente é o de menos.

Non habendo mais intervenciéns, polo Presidente sométese a proposta a
votacidn, co seguinte resultado:

Votos a favor: 10 (4 do grupo do PsdeG-PSOE, 3 do grupo PP e 3 do grupo
BNG)

Votos en contra: 0

Abstenciéns: 0

Consecuentemente o presidente declara aprobada a mocidon por
unanimidade.

Il. PARTE DE CONTROL

1. Dar conta das resolucions do Alcalde desde a ultima sesion
ordinaria.

A Corporacion quedou informada das resoluciéns ditadas polo Alcalde desde
a ultima sesién, que estiveron a disposicion dos concelleiros e concelleiras
desde a mesma data da convocatoria.

2. Rogos e preguntas.

Non houbo.

Non habendo mais asuntos que tratar, o presidente levanta a sesion,
dandose por rematado o acto &s vinte horas e dezaseis minutos do dia
anteriormente expresado, estendéndose a presente acta. De todo o que,
como secretario, dou fe.

O secretario, José Luis Veiga Sierra

